
RAPORT VJETOR



MISIONI

Të fuqizojmë profesionin e kontabilitetit dhe auditimit [në sektorin privat dhe

publik] në Kosovë dhe regjion duke promovuar standardet më të larta të

etikës, edukimit, dhe ekselencës profesionale për të mirën e shoqërisë si

përfitues i fundit.

VIZIONI

Shoqatë lidere në avancimin e profesionit të kontabilitetit, auditimit dhe

shërbimeve tjera të specializuara duke ofruar gjithmonë zgjedhjen më të

mirë për profesionistët.

QËLLIMI

Zhvillimi i vazhdueshëm i programit të trajnimit i krahasueshëm me

programet e shoqatave profesionale më eminente të kontabilitetit. Zhvillimi

dhe avancimi i bazës së anëtarësisë të njohur për ekspertizë profesionale

dhe standarde të larta etike. Anëtarësimi në organizata profesionale

ndërkombëtare.

Anëtare me të drejta të plota në:

Shoqata me synim të qartë në avansimin e profesionit dhe me rezultate të

matshme edhe gjatë vitit 2023 i është përgjigjur nevojave për ndryshim,

duke siguruar një rrugë drejtë të ardhmes ku kontabilistët dhe auditorët

janë më të pajisur për të përballuar sfidat e shekullit. 

Ky vit ka shënuar një pikë kthese për Shoqatën e Kontabilistëve dhe

Auditorëve të Kosovës (ShKÇAK), duke u shndërruar në një vit të

transformimit digjital. Digjitalizimi si pjesë integrale e strategjisë sonë

afatgjatë synon rritjen e transparencës dhe efikasitetit në çasjen e

shërbimeve tona. Koha ka dëshmuar se transformimi digjital është jo

vetëm i dëshirueshëm por edhe i domosdoshëm për të përmbushur

misionin tonë që të jemi në hap me ndryshimet e vazhdueshme në

teknologji dhe profesion.

ShKÇAK ka ndërmarrë një udhëtim të guximshëm drejt përqafimit të

teknologjisë dhe integrimit të saj si një investim kyç në të gjitha aspektet e

funksionimit, duke përfshirë avansimin e proceseve dhe shërbimeve që

ofrojmë për anëtarët dhe studentët tanë.

Me këtë raport, ne ju ftojmë të informoheni rreth rrugëtimit tonë gjatë vitit

2023, duke shpalosur hapat që kemi ndjekur, sfidat që kemi kaluar dhe

arritjet që kemi shënuar të cilat së bashku përbëjnë edhe një vit të

sukseshëm në historinë e ShKÇAK.

Vendimet dhe veprimet tona strategjike vazhdojnë të na pozicionojnë dhe

të kemi reputacion të lartë si në vend ashtu dhe jashtë saj.

NË HAP ME NDRYSHIMET

 TRANSFORMIMI DIGJITAL – PËRGJIGJE NDAJ KOHËS

Shoqata e Teknikëve të Kontabilitetit të Britanisë së Madhe
Shoqata e Auditorëve të Çertifikuar të Anglisë
Instituti Amerikan i Kontabilistëve Publik të Çertifikuar
Autoriteti Kombëtar i Kualifikimeve
Administrata Tatimore e Kosovës
Bordi i Mbikëqyrjes Publike
Banka Qendrore e Kosovës
Paneli Këshillues mbi Pajtueshmërinë i FNK
Deklaratat e Obligimeve të Anëtarësisë të FNK
Federata Evropiane e Kontabilistëve dhe Auditorëve për NVM
Federata e Kontabilistëve të Mesdheut
Federata Ndërkombëtare e Kontabilistëve
Instituti IAAB
Instituti i Ekspertëve Kontabël të Autorizuar
Korporata Financiare Ndërkombëtare
Komisioni i Provimeve të Aftësive Profesionale 
Këshilli Kosovar për Raportim Financiar
Ministria e Financave, Punës dhe Transfereve
Ministria e Industrisë, Ndërmarrësisë dhe Tregtisë
Ndërmarrjet e Vogla dhe të Mesme
Oda Ekonomike Amerikane në Kosovë
Oda Ekonomike e Kosovës
Komisioni i FNK për Zhvillimin e Organizatave Profesionale të Kontabilitetit
Praktikat e Vogla dhe të Mesme
Qendra për Reforma në Raportim Financiar
Standardet Ndërkombëtare të Auditimit
Standardet Ndërkombëtare të Edukimit
Standardet Ndërkombëtare të Kontabilitetit
Standardet Ndërkombëtare të Raportimit Financiar
Shoqata e Kontabilistëve të Çertifikuar dhe Auditorëve të Kosovës
Zyra Kombëtare e Auditimit

AAT                
ACCA             
AICPA            
AKK               
ATK               
BMP                
BQK               
CAP               
DOA (SMO)    
EFAA            
FCM               
FNK                
IAAB             
IEKA               
IFC                   
KPAP              
KKRF               
MFPT               
MINT               
NVM                 
OEAK               
OEK                  
PAODC            
PVM                 
QRRF                
SNA                
SNE                   
SNK                
SNRF                
ShKÇAK           
ZKA                 



Fjala e
Kryetarit

Të nderuar anëtarë,

Është vërtetë një privilegj të jesh në mesin e
vlerësuar profesionistësh, që përfaqësojnë
sektorë të ndryshëm të botës financiare si në
nivel lokal ashtu dhe ndërkombëtar.

Kontabilistët dhe auditorët janë shtyllë e
rëndësishme e ekonomisë sonë. Ata janë
kujdestarët e integritetit financiar, arkitektët e
transparencës ekonomike dhe kujdestarët e
përgjegjësisë fiskale. Pa ekspertizën dhe
përkushtimin e tyre, peizazhi financiar do të ishte
një vend kaotik dhe i pasigurt në vendin tonë.

Gjatë vitit 2023 reflektuam mbi kontributin e
kontabilistëve dhe auditorëve të cilët sigurojnë
që bizneset, institucionet dhe qeveritë tona të
funksionojnë me përgjegjshmëri dhe përgjegjësi
fiskale. Ne çdo vit festojmë zellin e tyre,
përkushtimin e tyre ndaj saktësisë dhe
angazhimin e tyre të palëkundur për të
mbështetur standardet më të larta etike.

Ndërsa ne ecim përpara në një botë financiare
në ndryshim të vazhdueshëm, roli i kontabilistëve
dhe auditorëve bëhet edhe më kritik. Ata janë
ata që na ndihmojnë të kuptojmë rregulloret
komplekse, na udhëheqin përmes pasigurive
financiare dhe japin informacionin e nevojshëm
financiar për të marrë vendime të duhura
biznesore.

2023 Raport Vjetor

Si përfaqësues i një shoqate të profesionistëve
me etikë të lartë, kam pasur nderin t’i përfaqësoj
interesat e tyre në Federatën Ndërkombëtare të
Kontabilitetit (FNK), Federatën Evropiane të
Kontabilitetit për NVM (EFAA) dhe Federatën
Mesdhetare të Kontabilitetit (FCM) dhe ngjarjet
tjera ndërkombëtare e vendore të rëndësishme
për zhvillimin e profesionit. Si anëtar i Grupit të
Ekspertëve të Kontabilitetit të EFAA-së kam
pasur rastin t’i shoh për së afërmi mundësitë dhe
sfi dat e kolegëve tanë evropianë dhe të
kontribuoj në zhvillimin e zgjidhjeve për ato s fida. 

Temat e diskutuara në organizatat globale si
digjitalizimi i profesionit, ndikimi i Standardeve
Ndërkombëtare për Raportim Financiar në
zhvillimin e NVM-ve, raporti i qëndrueshmërisë,
harmonizimi me Direktivat e BE-së, mundësitë
për zhvillimin e organizatave profesionale të
kontabilitetit dhe auditimit, etj., janë po aq të
rëndësishme dhe aktuale edhe në Kosovë. Për
më shumë, synimi i vendit tonë drejt anëtarësimit
në Bashkimin Evropian na bën neve si
profesionistë të kemi edhe më shumë

përgjegjësi, duke e pasur parasysh që rregullimi i
profesionit të kontabilitetit dhe auditimit në
Kosovë duhet të zhvillohet krahas harmonizimit
të tij me legjislacionin e BE-së.

Së bashku, ne do të vazhdojmë të formësojmë të
ardhmen dhe të mbajmë standardet më të larta
të llogaridhënies dhe etikës në profesionin tonë. 

Nazmi Pllana

Kryetar i Bordit të ShKÇAK

BORDI  

Mesazhi i 

Drejtoreshës

Të nderuar anëtarë,

Në një botë gjithnjë e më komplekse dhe në një
realitet të ndryshimeve dinamike, qoftë ato
ekonomike, sociale, avancime teknologjike apo
ndryshime klimatike, është thelbësore për ne, si
profesionistë, të qëndrojmë të informuar dhe të
përshtatemi me trendet që ndikojnë në
profesionin tonë. Natyra e punës së profesionit
tonë dhe kontributi ynë në organizata ku
punojmë është duke evoluar me shpejtësi si
përgjigje ndaj këtyre ndryshimeve globale.

Për t'iu përgjigjur në mënyrë të duhur dhe të
vazhdueshme kërkesës dhe nevojave të tregut,
ne duhet të komunikojmë rregullisht jo vetëm me
ju anëtarët, por me palët e interesit dhe grupet e
tjera të shoqërisë.

Aftësitë e kontabilistëve dhe auditorëve janë
bërë shumë-disiplinore duke përfshirë analizën e
të dhënave, komunikimin efektiv, ndërtimin dhe
menaxhimin e marrëdhënieve, të menduarit
kreativ dhe kritik dhe ndër të tjera edhe njohuri
të avansuar për teknologji.

Shoqata edhe gjatë këtij viti ka vazhduar të luaj
rol kyç në administrimin e ndryshimit dhe
mbështetjen e anëtarëve të saj përmes zhvillimit
të programeve sipas kërkesës së tregut dhe
edukimit të vazhdueshëm profesional në mënyrë
që anëtarët e saj të jenë në hap me kohën dhe
kërkesat.

Transformimi digjital si shtyllë kyçe e strategjisë
sonë do të sjell vlerë më të madhe për të gjithë
anëtarët dhe vet institucionin. Ky transformim
digjital i proceseve të punës besojmë se do të
ketë impakt të dobishëm në shërbim të anëtarit,
duke minimizuar ngarkesën administrative dhe
duke mundësuar informim më të shpejtë dhe në
kohë dhe rritje të transprencës.

Si përgjigje ndaj këtyre ndryshimeve edhe
qeverisja organizative duhet të përshtatet dhe në
këtë drejtim, gjatë vitit kanë filluar diskutime për
ndryshim-plotësim të statutit dhe rregulloreve të
tjera brenda Shoqatës.

Sfidat e paraqitura nga trendet e reja në tregun e
punës, ekonomi dhe shoqëri ne duhet t’i
konsiderojmë si mundësi që të jemi novatorë dhe
të bëhemi vetë pjesë e ndryshimit. Për të
përmbushur nevojat dhe kërkesat e ardhshme,
profesioni ynë gjithashtu do të duhet të evuloj.

Fjala e popullit "Po na qishtu kena punu deri
tash" apo ‘Qishtu e kena bo gjithë’ nuk do të jenë
më të përshtashme për t’u ballafaquar me të
ardhmen e profesionit që dita ditës është nën
presionin e ndryshimit. 

Ne duhet trajtuar aspektet akute të cilat po e
prekin profesionin tonë dhe së bashku të
forcojmë, zhvillojmë dhe sigurojmë rëndësinë e
vazhdueshme të profesionit drejt një të ardhme
të suksesshme.

Si përfundim, ju falënderoj të gjithëve për
kontributin tuaj në Shoqatë dhe stafin e Zyrës
Ekzekutive për punën e palodhshme dhe
profesionale.

Ardiana Bunjaku

Drejtoreshë Ekzekutive e ShKÇAK



ZYRA EKZEKUTIVE  

Shoqata edhe gjatë këtij viti ka vazhduar të implementojë programet e edukimit në përputhje me Standardet

Ndërkombëtare, të mbajë anëtarët të përditësuar me zhvillimet e fundit të profesionit përmes Edukimit të

Vazhdueshëm Profesional, të sigurojë cilësinë e shërbimeve të ofruara nga anëtarët përmes Menaxhimit të

Cilësisë si dhe fokus të veçant gjatë këtij viti ka qenë dhe implementimi i digjitalizimit të proceseve të ShKÇAK.

AKTIVITETET E SHKÇAK,
GJATË VITIT 2023

2023 Raport Vjetor

Prioritet i ShKÇAK gjithmonë ka qenë dhe mbetet komunikimi me anëtarin. Ne në vazhdimësi mbajmë të

informuar anëtarët me të rejat dhe ngjarjet relevante që kanë të bëjnë me profesionin në vend, rajon dhe botë,

duke kontribuar kështu në avansimin e profesionit të qëndrueshëm si në sektorin privat ashtu dhe në atë

publik.

Anëtarët e Shoqatës, si organi më i lartë qeverisës, në mbledhjen e përgjithshme të kuvendit aprovuan me

shumicë votash sipas planit strategjik: raportin vjetor të aktiviteteve dhe pasqyrat financiare të audituara për

vitin 2022, planin e punës së Shoqatës dhe draft buxhetin për vitin 2023, si dhe propozimin për modernizimin

e ambienteve të ShKÇAK. 

Vendimet strategjike, plani i punës dhe buxheti i aprovuar nga Kuvendi i anëtarëve implementohen me

përgjegjësi të lartë në mënyrë që të garantojnë transparencë dhe llogaridhënie përmes strukturave të saj

qeverisëse: Bordit, Komisionet dhe Zyrës Ekzekutive. 

Zhvillimet e fundit në profesion vijnë si rezultat i globalizimit, digjitalizimit dhe zgjerimit të gamës së akterëve

relevant duke përfshirë ndryshimin e standardeve, kërkesat për implementim të rregullativave dhe kërkesave

të tjera që dalin nga organet mbikëqyrëse. 

Në përballje me sfidat në rritje që profesionistët hasin, është jetike që ata të jenë të azhurnuar dhe të

informuar në kohë. 

ShKÇAK në vazhdimësi përgatitë anëtarët e saj të mbajnë nivel të lartë të kompetencave përmes edukimit të

vazhdueshëm dhe cilësisë në profesion. Në këtë drejtim ShKÇAK edhe gjatë këtij viti ka azhurnuar

planprogramin, për tu përshtatur ndaj ndryshimeve dhe zhvillimeve të fundit në Standardet Ndërkombëtare

dhe zbatimin e aftësive dhe kompetencave të reja që kërkohen nga profesionistët, në mënyrë që të jenë të

gatshëm që t`i plotësojnë kërkesat komplekse dhe çdo herë në rritje të ekonomisë dhe shoqërisë në

përgjithësi. 

2023 Raport Vjetor

Shoqata vazhdon të ofrojë edukim cilësorë duke ju përgjigjur kërkesave të 

tregut në përputhje me Standardet Ndërkombëtare të Edukimit.

Duke qenë se një ndër shtyllat e Strategjisë së ShKÇAK është zhvillimi i profesionistëve të së ardhmes, në

fokus të këtij viti ka qenë dhe zhvillimi i moduleve specifike sipas kërkesave të tregut të punës, module të cilat

do të shërbejnë në përgatitjen e të rinjëve për tregun e punës. 

ShKÇAK ka arritur të nënshkruaj marrëveshje me Helvetas Swiss Intercooperation Kosova & Management and

Developments Associates (MDA) përmes projektit Enhancing Youth Employment- EYE  për zhvillimin e trajnimit

specifik për “Caktimin e Kostos së Produktit” . 

Me zhvillimin e sektorit të prodhimit nevoja për njohuri specifike dhe praktike në fushën e përcaktimit të kostos

së produktit është rritur, po ashtu dhe kërkesa e cila do të sigurojë punësimin përmes rritjes së kapaciteteve

profesionale tek të rinjtë.

 009

https://www.facebook.com/eyekosovo?__cft__%5b0%5d=AZXMJ_1BaFi5V4q8Zpt1f_oPM_rdPsApo2Yx9P6ysl84oQEUaq7sD7qW1VOv4K0kU5dng2-nhrOZR1IiScC8vOi24ASHyr6jPdKSwwJ26kAOleJqXOLXahDUoXRP38RwwKJc7VoD9z_Ubi9V2kwhG5DzgIRYvL3rZcBD4xkT38CeCAnhqYa0LjO3UOHgRJ7aneI&__tn__=-%5dK-R
https://www.facebook.com/eyekosovo?__cft__%5b0%5d=AZXMJ_1BaFi5V4q8Zpt1f_oPM_rdPsApo2Yx9P6ysl84oQEUaq7sD7qW1VOv4K0kU5dng2-nhrOZR1IiScC8vOi24ASHyr6jPdKSwwJ26kAOleJqXOLXahDUoXRP38RwwKJc7VoD9z_Ubi9V2kwhG5DzgIRYvL3rZcBD4xkT38CeCAnhqYa0LjO3UOHgRJ7aneI&__tn__=-%5dK-R


ShKÇAK gjatë vitit 2023 ka qenë në proces të riakreditimit për programet specializuese “Ekspert Tatimor”,

“Ekspert i Lartë Tatimor” dhe “Ekspert i Licencuar i Forenzikës Financiare”. Pas vizitës së ekipeve vlerësuese

të Autoritetit Kombëtar të Kualifikimeve (AKK), ShKÇAK është riakredituar për këto programe për vitet 2023-

2026.

2023 Raport Vjetor

ShKÇAK dhe Shoqata e Kontabilistëve dhe

Auditorëve të Çertifikuar në Britani të Madhe

(ACCA) vazhdojnë njohjen reciproke për të gjitha

lëndët e nivelit fundamental.

Në aspektin e Edukimit të Vazhdueshëm Profesional, anëtarët e ShKÇAK janë të përkushtuar për të zhvilluar

njohuritë dhe aftësitë e tyre gjatë gjithë jetës, andaj ruajtja, përmirësimi dhe zhvillimi sistematik  i vazhdueshëm

i njohurive dhe aftësive është i domosdoshëm për progresin profesional të secilit anëtarë të cilët posedojnë

thirrjet profesionale të ShKÇAK.

Shoqata në vazhdimësi ofron sesione të EVP me tema relevante të cilat janë të bazuara në kërkesat e tregut

dhe profesionistëve, si dhe në të gjitha zhvillimet dhe ndryshimet ligjore dhe standardeve të profesionit.

ShKÇAK ka vazhduar marrëveshjen me Zyrën Kombëtare të Auditimit për edukim të vazhdueshëm profesional.

Rëndësia e përditësimit të njohurive të profesionistëve të këtij institucioni, ndikon drejtpërdrejtë në

përmirësimin e transparencës, llogaridhënies dhe menaxhimit të parasë publike në të gjitha institucionet

shtetërore.

2023 Raport Vjetor

TEMAT E REALIZIUARA GJATË VITIT 2023:

SNRF PËR NVM;

RIMBURSIMET TATIMORE; DEKLARIMI TREMUJOR DHE VJETOR PËR TATIM NË TË ARDHURA
PERSONALE, TAK DHE ORTAKËRITË; TRAJTIMI I DONACIONEVE, SPONSORIZIMEVE DHE
SHPENZIMEVE TË PËRFAQËSIMIT;

PËRGATITJA E PASQYRAVE FINANCIARE NGA KONTABILISTËT E ÇERTIFIKUAR (SHEMBUJ
PRAKTIK); DHE ROLI DHE PËRGJEGJËSIA E KONTABILISTIT NË NËNSHKRIMIN E PASQYRAVE
FINANCIARE;

SNA 700 - FORMIMI I NJË OPINIONI DHE RAPORTIMI MBI PASQYRAT FINANCIARE; SNA 705-
MODIFIKIMET NË OPINIONIN E RAPORTIT TË AUDITORIT TË PAVARUR;

NGARKESA E KUNDËRT, MOMENTI I LINDJES SË DETYRIMIT PËR TVSH – E DREJTA E
ZBRITJES SË TVSH-SË DHE RREGULLIMET E ZBRITJEVE;

LIGJI I RI NR. 08/L-056 PËR MBROJTJEN E KONKURRENCËS;

MENAXHIMI I RISKUT DHE ROLI I AUDITIMIT TË BRENDSHËM;

SNA 220 (I RISHIKUAR) - KONTROLLI I CILËSISË PËR NJË AUDITIM TË PASQYRAVE
FINANCIARE;

PROCESI I VLERËSIMIT TË RREZIQEVE TË MENAXHIMIT TË CILËSISË NË NIVEL TË FIRMËS
DHE MËNYRAT SE SI ATO MUND TË ZBUTEN (ISQM 1);

KODI ETIK I RISHIKUAR - PAJTUESHMËRIA ME KODIN, PARIMET THEMELORE DHE KUADRIN
KONCEPTUAL;

SNRF 15 - TË HYRAT NGA KONTRATAT ME KLIENTËT;

STRATEGJIA E AUDITIMIT TË BRENDSHËM, PLANIFIKIMI I AUDITIMIT DHE PROGRAMI I
AUDITIMIT. ÇËSHTJET E RAPORTIMIT TË AUDITIMIT TË BRENDSHËM;

ZBATIMI NË PRAKTIKË I PROCEDURAVE ANALITIKE TË AUDITIMIT - RAST STUDIM;

SNRF 16-LIZINGU DHE SNRF 9-INSTRUMENTET FINANCIARE;

PLANIFIKIMI DHE KRYERJA E NJË ANGAZHIMI TË RISHIKIMIT (ISRE 2400);

PËRGJEGJËSITË E PROFESIONISTËVE TË KONTABILITETIT DHE AUDITIMIT NË
PARANDALIMIN E PASTRIMIT TË PARAVE DHE KËRKESAT DHE PROCEDURAT E INSPEKTIMIT
TË INSPEKTORËVE TË PUNËS;

AUDITIMI I PROJEKTEVE KAPITALE QË NGA FAZA FILLESTARE DERI NË MBYLLJEN E
PAGESAVE, SIPAS SHEMBUJVE PRAKTIK;

TEKNIKAT E SPECIALIZUARA TË KONTABILITETIT TË KOSTOS; PROCESI I REDUKTIMIT TË
KOSTOS; MJETET DHE METODAT E NDRYSHME PËR VLERËSIMIN E BIZNESEVE;

TRAJNIM I AVANCUAR PËR EXCEL.

2023 Raport Vjetor

ShKÇAK vazhdon të sigurojë cilësinë e shërbimeve të ofruara nga anëtarët përmes menaxhimit të cilësisë.

Tregjet, si element kyç në drejtimin dhe mirëqenien e ekonomisë, bazohen në të dhënat që vijnë nga pasqyrat

financiare të audituara. Saktësia, transparenca dhe besueshmëria e këtyre pasqyrave janë thelbësore, dhe ato

garantohen nëpërmjet zbatimit të drejtë të standardeve ndërkombëtare të raportimit financiar, auditimit dhe

standardet tjera të profesionit. ShKÇAK përmes shërbimit të menaxhimit të cilësisë i cili ndihmon auditorët dhe

kontabilistët të veprojnë në pajtueshmëri me standardet profesionale është duke ndikuar drejtpërdrejtë në

ngritjen dhe zhvillimin e ekonominë së vendit. Në vitet e fundit, procesi i menaxhimit të cilësisë në

pajtueshmëri me standardet ka rezultuar në një përmirësim të ndjeshëm në cilësinë e punës së anëtarëve të

Shoqatës (AC/KC, ABC, AL). Kjo ka rezultuar në një zvogëlim të konsiderueshëm të gjetjeve gjatë rishikimeve

të shërbimeve të ofruara nga ata, siç janë përgatitja e pasqyrave financiare, auditimi dhe rishikimi i tyre. Ky

progres jo vetëm që flet për përkushtimin dhe profesionalizmin e anëtarëve, por gjithashtu rrit besimin tek

palët e interesuara dhe kontribuon në ngritjen e zbatimit të drejtë të standardeve të përgjithshme të profesionit

kontabël në vend.

Procesi i menaxhimit të cilësisë ndihmon dhe siguron anëtarët që gjatë procesit të punës kanë vepruar në

pajtueshmëri me standardet profesionale dhe Kodin e Etikës. Ky proces ndihmon në ruajtjen e reputacionit të

anëtareve dhe profesionit dhe nga ana tjetër rrit besimin e përdoruesve të raporteve të auditimit dhe

pasqyrave financiare. Për më tepër edukon në këtë aspekt publikun e gjerë dhe gjeneratat e reja për vlerat e

qenësishme të anëtarësimit në ShKÇAK. Menaxhimi i cilësisë përfshin gjithashtu ndërgjegjësimin e bizneseve

në lidhje me sigurinë dhe cilësinë e shërbimeve të ofruara nga anëtarët tanë.

2023 Raport Vjetor

Raportimi me cilësi të lartë siguron informacion të dobishëm për vendimmarrësit, i cili është i rëndësishëm dhe

përfaqëson me kredibilitet aktivitetet e kompanisë gjatë periudhës së raportimit, si dhe gjendjen financiare të

kompanisë në fund të periudhës. Menaxhimi i cilësisë gjithashtu nënkupton ndërgjegjësimin e bizneseve mbi

sigurinë dhe kualitetin që ofrojnë anëtarët tanë në ofrimin e shërbimeve të tyre.

Pas raportimit të suksesshëm përmes platformës elektronike të aktiviteteve vjetore nga anëtarët për vitin

raportues 2022, ShKÇAK ka përzgjedhur anëtarët për menaxhim të cilësisë në bazë të thirrjes profesionale, si

dhe ka përgatitur Raportin vjetor për mbarëvajtjen e procesit të raportimit të anëtarëve, të cilat janë shqyrtuar

dhe aprovuar nga Komisioni për MCPS. 

Gjatë këtij viti janë rishikuar për pajtueshmëri me standardet anëtarët të cilët mbajnë thirrjen profesionale AL,

AC/KC dhe të gjitha gjetjet dhe rekomandimet janë komunikuar dhe shqyrtuar me anëtarë.

2023 Raport Vjetor

2023 Raport Vjetor

Grafiku i mëposhtëm tregon rezultatet e rishikimit të cilësisë së dosjeve të auditimit për vitin financiar 2022 i

cili reflekton një përmirësim në respektimin e kërkesave të Standardeve Ndërkombëtare të Auditimit (SNA).

Reduktimi i gjetjeve nga një mesatare prej 4 gjetjesh për dosje auditimi në 2 gjetje për dosje auditimi

nënkupton një rritje të konsiderueshme në cilësinë e përgjithshme të proceseve të auditimit. Përmirësimi është

veçanërisht i dukshëm në tre fusha kritike: planifikimi i auditimit, të kuptuarit e entitetit dhe dokumentimi

proceseve të auditimit. Ky trend pozitiv është rezultat i përkushtimit të anëtarëve në adresimin dhe korrigjimin

e mangësive të identifikuara në ciklet e mëparshme të rishikimit. Përqendrimi i shtuar në këto aspekte kyçe të

procesit të auditimit është tregues i një angazhimi për cilësi dhe i cili kontribuon në besueshmërinë e

përgjithshme të raporteve të auditimit. Është evidente se përkushtimi i ShKÇAK për përmirësim të

vazhdueshëm po jep rezultate të prekshme në sigurimin e pajtueshmërisë me kërkesat e SNA-ve dhe

respektimin e standardeve më të larta në profesionin e auditimit.

Viti raportues

Rezultatet nga rishikimi i Auditimeve ndër vite

2023 Raport Vjetor

Grafiku i mëposhtëm tregon rezultatet e rishikimit  të cilësisë së setit të plotë të pasqyrave financiare të viti

financiar 2021, i cili pasqyron një përparim në përafrimin me Standardet Ndërkombëtare të Raportimit Financiar

(SNRF) dhe SNRF për NVM. Vlerësimi, që mbulon paraqitja e përgjithshme e pasqyrave financiare, përfshirë

përmbledhjen e politikave kontabël dhe informacionet shpjeguese, zbuloi një reduktim të konsiderueshëm në

çështjet e pajtueshmërisë. Konkretisht, është vërejtur një rënie nga katër në dy gjetje për set të plotë të

pasqyrave financiare. Ky përmirësim është tregues i përkushtimit të anëtarëve për transparencë, saktësi dhe

respektim të standardeve globale, duke rritur besimin e palëve të interesuara dhe duke forcuar besueshmërinë

e raportimit financiar.

Viti raportues

Rezultatet nga rishikimi i Pasqyrave Financiare ndër vite

Pjesë e rëndësishme e strategjisë së Shoqatës është digjitalizimi i proceseve të ShKÇAK, andaj viti 2023 ka

qenë mjaftë intensiv në hyrjen e fazave fillestare të implementimit të këtij procesi. ShKÇAK së bashku me

kompaninë kontraktuese PBC kanë përfunduar analizat e proceseve të zhvillimit. Janë zhvilluar modulet për

menaxhimin dhe administrimin e aktiviteteve të ShKÇAK si dhe përgatitja dhe testimi i të dhënave. 

ShKÇAK ka arritur të atraktojë dhe të nënshkruaj marrëveshje me Bankën Evropiane për Rindërtim dhe Zhvillim

(EBRD) për financimin e fazës së parë të digjitalizimit. Në mënyrë që anëtarët e ShKÇAK të kenë informim  më

të lehtë mbi përdorimin e platformës digjitale, janë përgatitur video tutoriale me mbështetje nga USAID –

porjekti “Kosovo Compete Activity”.

Transformimi Digjital 



2023 Raport Vjetor

Sipas fushëveprimit të transformimit digjital ku janë planifikuar tri faza të zhvillimit, gjatë vitit 2023 ka

përfunduar implementimi i fazës 1.

FAZA 1

I. MENAXHIMI I

KUALIFIKIMEVE,

STUDENTËVE DHE

ANËTARËVE

II. PORTALI I STUDENTËVE

DHE ANËTARËVE

III. FATURIMI DHE

PAGESAT

Menaxhimi i kualifikimeve

Menaxhimi i studentëve

dhe anëtarëve (duke

përfshirë të gjitha fazat

‘lyfe-cycle’ nga aplikimi,

regjistrimi i titujve,

certifikimi, anëtarësia dhe

evp);

Menaxhimi i ligjëratave

dhe mësimdhënies;

Menaxhimi i provimeve

dhe vlerësimi;

Gjenerimi i raporteve të

rregullta dhe sipas

kritereve të zgjedhura;

Menaxhimi/konfigurimi i

workflows dhe proceseve

për trajtimin e

aplikimeve/formularëve;

Njoftimet automatike dhe

sipas kërkesës;

Moduli: Raportet e

menaxhimit të cilësisë ;

Moduli: Rezultatet e

votimit të anëtarëve;

Pyetësorët;

Trajtimi i kërkesave të

studentëve dhe

anëtarëve, tiketimi.

Aplikimi online, Paraqitja

e provimeve, kërkesa

për vërtetime

Informatat per

studentët/anëtarët

(Profili/Kartela e

studentit/anëtarit)

Pagesa online e faturave

Moduli i raportimit të

anëtarëve për menaxhim

të cilësisë

Moduli i votimeve

Pyetësorët / Vlerësimi i

ligjëruesve

Gjenerimi i faturave

sipas çmimores së

shërbimeve

Faturimi automatik i

anëtarësisë 

Pagesat online dhe

nëpërmjet kanaleve të

tjera

Integrimi me sistemin

ekzistues të financave

apo/dhe ofrimi i

zgjidhjes së re për të

siguruar sinkronizimin

e të dhënave si dhe

provizionimin/funksioni

min si një sistem.

2023 Raport Vjetor

Faza e parë ka përfshirë tre shtylla kryesore të zhvillimit, të cilat do të lansohen në fillim të vitit 

2024.

Gjatë vitit 2023, ShKÇAK ka përgatitur rekomandimet për Projektligjin për Ndryshimin dhe Plotësimin e Ligjit

nr. 06/L-032 për Kontabilitet, Raportim Financiar dhe Auditim dhe Projektligjin për Ndryshimin dhe Plotësimin e

Ligjit nr.08/L-257 pёr Administrimin e Procedurave Tatimore. 

Rekomandimet për Projektligjin për Ndryshimin dhe Plotësimin e Ligjit nr. 06/L-032 për Kontabilitet, Raportim

Financiar dhe Auditim janë fokusuar në veçanti me pjesën e interpretimeve ligjore që ndërlidhen me direktivat

e EU-së ndaj profesionit, aktivitetet dhe rilicencimin e auditorëve, adaptimin e Standardeve Ndërkombëtare

përmes Menaxhimit të Cilësisë të publikuara nga IAASB/BSNAS, licencimin, vlerësimin dhe pezullimin e

veprimtarive të shoqatave profesionale dhe shtyerjen e afateve të raportimeve nga ana e bizneseve dhe

kompanitë e auditimit. Ndryshimet e propozuara nga ShKÇAK: LINK

Rekomandimet për Projektligjin për Ndryshimin dhe Plotësimin e Ligjit nr.08/L-257 pёr Administrimin e

Procedurave Tatimore kanë pasur qëllim sigurimin e një kornize ligjore gjithëpërfshirëse në frymën e avancimit

ligjor lidhur me obligimet, rregullat dhe procedurat tatimore në Republikën e Kosovës.

Vërejtjet e dërguara kanë qenë të ndërlidhura kryesisht me: Obligimin për kryerjen e transaksioneve përmes

bankës për transaksionet mbi 300 €; Qasja në libra; Ankesat në Administratën Tatimore të Kosovës dhe Bord;

Obligimi për të paguar detyrimin tatimor gjatë procedurës së ankesave; Kreditimet dhe Rimbursimet,

Rivlerësimin; Kufizimet kohore; Kalkulimin e Interesit; Barrën e provës; Mbledhjen e informatave ose provave;

Zbritjen e gjobave dhe sanksioneve, etj. Rekomandimet e propozuara nga ShKÇAK: LINK

ShKÇAK me qëllim të avancimit dhe fuqizimit të profesionit të kontabilitetit dhe auditimit si dhe mbrojtjës së

interesit publik ka qenë aktive në rekomandimet mbi ndryshimet Ligjore, komentimin e  Standardeve

Ndërkombëtare dhe udhëzimeve të tjera të nxjerrura nga standard-vënësit vendor dhe global. 

2023 Raport Vjetor

Fuqizimi i profesionit përmes kontributit të ShKÇAK në ndryshimet Ligjore dhe 

Standardet Ndërkombëtare

Janë përgatitur komente për implementimin e standardeve të auditimit të entiteteve më pak

komplekse (standard i ri nga IAASB/BSNAS).

Janë shqyrtuar azhurimet e fundit në SNRF për NVM dhe vazhdimisht janë njoftuar anëtarët tanë.

Është bërë azhurnimi vjetor i Raportit “Dashboard Report” dhe plani i veprimit të ShKÇAK i dorëzuar

në FNK.

Komunikim të vazhdueshëm me EFAA rreth komentimit të standardeve:

ShKÇAK është aktive në të gjitha zhvillimet vendore që kanë të bëjnë me avancimin e profesionit të

Kontabilitetit dhe Auditimit me qëllim të mbrojtjes së intresit publik.

2023 Raport Vjetor

1.Drafti i ekspozimit Standardi Ndërkombëtar për Sigurimin e Qëndrueshmërisë (ISSA) 5000,

Kërkesat e Përgjithshme për Angazhimet e Sigurimit të Qëndrueshmërisë; 

2. Standardi Ndërkombëtar i propozuar mbi Auditimin 570 (i rishikuar), Shqetësimi i vazhdueshëm

dhe Ndryshimet e propozuara konformuese dhe konsekuente ndaj SNA-ve të tjera (ED-570);

3. Konsultimet e Komisionit Evropian (KE) mbi standardet evropiane të raportimit të

qëndrueshmërisë (ESRS) – Seti i parë;

4. Dëshmia e auditimit e propozuar ISA 500 (Rishikuar);

5. Seksioni specifik i auditimit në grup i ISA për subjektet më pak komplekse;

6. Propozimi i rishikimit të Kodit të Etikës IESBA që adreson Planifikimin Tatimor dhe Shërbimet e

Përafërta.

2023 Raport Vjetor

Për të shënuar ditën e Profesionit të Kontabilitetit dhe Auditimit, ShKÇAK në bashkëpunim me Institutin AAB

organizoi Konferencën me temë “Krijimi i vlerave – Porta e së ardhmes”, duke mbledhur mbi 250 anëtarë dhe

akterë relevant për të diskutuar rreth trendeve, raportimeve dhe zhvillimeve të fundit me qëllim të promovimit

të përgjegjësisë sociale përmes praktikave më të mira për transparencë dhe llogaridhënie në shërbim të

interesit publik. 

Në Panelin 1 të moderuar nga Znj. Elvira Ibrahimi Hoti – Thesariste e Bordit të ShKÇAK u diskutua për Raportin

e Qëndrueshmërisë me akterët: Znj. Merita Gjyshinca Peja – Drejtoreshë Financiare – Raiffeisen Bank; Z. Fatos

Hasani - Udhëheqës i Njësisë së Mjedisit - ProCredit Bank; Znj. Teuta Ukshini Aliu - Anëtare e ShKÇAK; Z. Visar

Perani - Përfaqësues i Korporatës Ndërkombëtare Financiare (IFC) për Kosovë dhe Maqedoni Veriore. Paneli

eksploroi hollësitë e procesit të raportimit të ESG si dhe dy standardet e para ndërkombëtare të

qëndrueshmërisë: SNRF S1 "Kërkesat e përgjithshme për dhënien e informacioneve shpjeguese të

informacionit financiar të lidhur me qëndrueshmërinë" dhe "SNRF S2 "Shpalosjet e lidhura me klimën" të cilat u

lansuan në qershor të vitit 2023 nga Bordi Ndërkombëtar i Standardeve të Qëndrueshmërisë (ISSB), standarde

të cilat do të hyjnë në fuqi pas 1 janarit 2024.

2023 Raport Vjetor

Në panelin 2 të moderuar nga Z. Adrian Alo - Nënkryetar i Bordit të ShKÇAK me akterët: Z. Mahir Tutuli –

Kryetar i Gjykatës Komerciale; Z. Behar Xhema – Ushtrues Detyre i Drejtorit të Njësisë të Intelegjencës

Financiare; Z. Denis Dautaj – Kryetar i Komitetit për AML në Shoqatën e Bankave; Z. Avni Berisha – Anëtar i

Institutit AAB u diskutua mbi Parandalimin e Pastrimit të Parave. Panelistët u pajtuan se parandalimi i pastrimit

të parave dhe luftimi i financimit të terrorizmit në Kosovë është një komponent kritik i kornizës financiare dhe

ligjore të vendit që synon parandalimin dhe zbulimin e aktiviteteve të paligjshme financiare. Kosova, një shtet

relativisht i ri në Evropë, ka bërë hapa të rëndësishëm vitet e fundit për të krijuar një regjim të fuqishëm të PPP

dhe LFT-së për të mbrojtur sistemin e saj financiar nga efektet e dëmshme të pastrimit të parave dhe financimit

të terrorizmit.

ShKÇAK duke qenë anëtare në Odat Ekonomike të cilat veprojnë në Kosovë përfaqëson anëtarët e saj përmes

pjesëmarrjes në cilësi të anëtarit të bordit apo anëtarë të komisioneve të ndryshme gjatë këtij viti ka qenë mjaft

aktive në lidhje me zhvillimet dhe të rejat e fundit, duke kontribuar me rekomandime për ndryshime në

legjislacion, në avokimin e rëndësisë së raportimit financiar, avansimit të profesionit të kontabilitetit dhe

auditimit dhe çështje tjera me interes publik.

2023 Raport Vjetor

ShKÇAK ka vazhduar takimet me Odat Ekonomike në Kosovë aty

ku është anëtare duke përfaqësuar në:

2023 Raport Vjetor

Takimin me Administratën Tatimore të Kosovës (ATK) lidhur me njoftimin "Lësho kupon fiskal

edhe për shitjet online” organizuar nga Oda Ekonomike Gjermano-Kosovare;

19 vjetorin e Odës Ekonomike Amerikane në Kosovës;

Takimin e Klasterit për tatime dhe taksa me ATK dhe Doganën, në OEGJK;

Tryezën e diskutimit gjithëpërfshirëse me drejtorin e Administratës Tatimore të Kosovës për

politikat fiskale dhe luftën kundër ekonomisë joformale, në Odën Ekonomike Amerikane;

Takimin e OEGJK si anëtarë të Klasterit për tatime rreth skemës së veçantë të sherbimeve

elektronike;

Takimin e Komitetit Tatimor në Odën Amerikane rreth çështjeve të politikës fiskale për vitin

2023;

Takimin e Komitetit Tatimor në Odën Amerikane rreth Projektligjin për Procedurat Tatimore si

dhe komenteve në Draft Ligj;

Takimin e OEGJK si anëtarë të Klasterit për tatime dhe taksa rreth çështjeve me interes për

anëtarësi të Odës rreth administrimit tatimor;

Takim në Administratën Tatimore të Kosovës për të diskutuar lidhur me shërbimet

elektronike online në EDI;

Takim në Kuvendin e Kosovës në mbledhjen e Komisionit për buxhet dhe financa (diskutimi

rreth Projektligjit për Administrimin e procedurave tatimore);

Komentimin rreth ndryshimeve të politikave fiskale në MFPT përfshirë edhe kërkesat për

ndryshim të politikave për TVSH, TAP dhe TAK;

Sesionin informues rreth programit "Përcaktimi i kostos së produktit" nga ShKÇAK për

anëtarët e OEGJK;

Panelin - Reformat në arsim: Strategjitë e reja transformuese për Kosovën në Odën

Ekonomike Amerikane të Kosovës.

Në kuadër të promovimit të anëtarëve të saj, ShKÇAK gjatë vitit 2023 ka planifikuar që të zhvillojë vizita tek

anëtarët. Takimet me anëtarë janë të domosdoshme për zhvillimin e profesionit, tejkalimin e sfidave dhe

krijimin e një ambienti sa më transparent të punës. Vizitat do të vazhdojnë edhe gjatë vitit 2024.

2023 Raport Vjetor

ShKÇAK duke qenë gjithmonë në përkrahje të anëtarëve të saj, mbështeti Konferencën e parë digjitale në

profesionin e Kontabilitetit dhe Auditimit "KUDO - Konferenca e Kontabilitetit Digjital" e organizuar nga

Melita&Partners dhe e mbështur nga USAID dhe EBRD. Konferenca u mbajt me datë 21.03.2023 në Klan Arena

dhe ishte e përbërë nga 4 panele diskutimi, 4 folës kyç, 7 sesione edukative dhe 15 kompani që prezentuan në

EXPO, në konferencë morën pjesë 532 pjesëmarrës.

2023 Raport Vjetor

Gjithashtu në bashkëpunim me kompaninë Numarics dhe me mbështetje të Odës Ekonomike Zvicërane,

Ambasadës Zvicërane në Kosovë dhe Bankës Evropiane për Rindërtim dhe Zhvillim (EBRD) organizoi eventin

informues për zhvillim profesional dhe punësim për profesionistët e së ardhmës në fushën e kontabilitetit,

auditimit dhe financave, ku morën pjesë mbi 200 pjesëmarrës.

2023 Raport Vjetor

ShKÇAK mori pjesë në VET Summit 2023 - Samiti i Arsimit dhe Aftësimit Profesional (AAP) në Kosovë, ku

pjesëmarrësit u informuan më detajisht rreth ShKÇAK dhe programeve trajnuese të cilat ShKÇAK i ofron, si dhe

mundësitë e zhvillimit të karrierës në fushën e kontabilitetit, auditimit dhe financave. Gjithashtu në kuadër të

panairit, ShKÇAK zhvilloi një punëtori informuese rreth programit të ri “Përcaktimi i Kostos së Produktit” ku pati

mjaft të interesuar.

2023 Raport Vjetor

ShKÇAK gjithashtu  mori pjesë në Panairin Kombëtar të Punës, Karrierës dhe Ndërmarrësisë, ku pjesëmarrësit u

informuan më detajisht rreth ShKÇAK dhe programeve trajnuese të cilat ShKÇAK i ofron, si dhe mundësitë e zhvillimit

të karrierës në fushën e kontabilitetit, auditimit dhe financave.

Drejtoresha Ekzekutive e ShKÇAK Znj. Ardiana Bunjaku ishte e ftuar në panelin e diskutimit me temë

“Formalizimi i Punësimit” i organizuar nga Administrata Tatimore e Kosovës dhe Iniciativa Kosovare per

Stabilitet - IKS. Në kuadër të temës “Ndikimi që ShKÇAK dhe komuniteti i saj mund të bëjnë në sensibilizimin e

bizneseve” Znj. Bunjaku theksoi se “Organizatat profesionale të kontabilitetit dhe auditimit kanë një rol kritik në

formalizimin e punësimit duke ofruar mbështetje dhe udhëzime për bizneset, duke krijuar një mjedis të

përshtatshëm për punësim formal”. 

2023 Raport Vjetor

ShKÇAK ishte pjesë e tryezave nga Zyra Kombëtare e Auditimit. Këto tryeza kishin për qëllim trajtimin dhe

identifikimin e temave me interes për auditimet e përformancës për sezonin auditues 2023/2024 si dhe

diskutimin mbi mundësitë e bashkëpunimit dhe përfshirjes më të madhe të shoqërisë civile në  ngirtjen e

transparencës në procese të auditimit.

2023 Raport Vjetor

ShKÇAK dhe Universiteti i Prishtinës gjatë këtij viti kanë bashkëpunuar ngushtë për ngritjen e kapaciteve për

profesionistët e së ardhmes. ShKÇAK ka nënshkruar Marrëveshje Mirëkuptimi me Fakultetin Ekonomik të

Universitetit të Prishtinës. Qëllimi i kësaj marrëveshje mirëkuptimi është të krijoj lidhje bashkëpunimi në mes të

institucionit të Arsimit të Lartë dhe partnerëve nga institucionet tjera, sektori privat apo publik për të shërbyer

si anëtarë të Trupës këshillëdhënëse të Njësisë Akademike të Fakultetit Ekonomik, të Universitetit të Prishtinës

“Hasan Prishtina” (UP). 

ShKÇAK ofron mbështetje të Organizatave Profesionale të Kontabilitetit dhe Auditimit në Kosovë.

 

ShKÇAK dhe Instituti AAB gjatë vitit 2023 kanë nënshkruar Memorandumin e Mirëkuptimit përmes të cilit

shprehin vullnetin e tyre për të vendosur bashkëpunim institucional në drejtim të avancimit të profesionit të

kontabilitetit dhe auditimit në Kosovë. Në kuadër të memorandumit, dy organizatat do të bashkëpunojnë në

një gamë iniciativash si: zhvillimi i aktiviteteve të përbashkëta në fushën e edukimit, harmonizimi i literaturës,

organizimi i konferencave, seminareve, sesioneve të përbashkëta të edukimit të vazhdueshëm profesional,

menaxhimi i cilësisë në pajtueshmëri me standardet si dhe promovimi i standardeve më të larta etike dhe

profesionale për profesionin e kontabilitetit dhe auditimit. 

Ky bashkëpunim mes shoqatave profesionale është një hap i rëndësishëm drejt rritjes së cilësisë dhe

besueshmërisë në profesionin e kontabilitetit dhe auditimit në Kosovë.

2023 Raport Vjetor

ShKÇAK mban kontakte të vazhdueshme me të gjitha organizatat profesionale të rajonit.

Përfaqësues të ShKÇAK pritën në takim përfaqësues të Bordit të Mbikëqyrjes Publike të Republikës së

Shqipërisë dhe Institutit të Ekspertëve Kontabël të Autorizuar (IEKA). Pjesë e “delegacionit” nga Shqipëria ishte

dhe Komisioni i Provimeve të Aftësive Profesionale (KPAP), në kuadër të organizimit të procesit të provimeve të

aftësive profesionale dhe shkëmbimit të praktikave më të mira.

Qëllimi kryesor i takimit ishte shkëmbimi i eksperiencës dhe përmirësimi i mëtejshëm në procesin e çertifikimit

të Auditorëve Ligjorë dhe Kontabilistëve të Çertifikuar në Shqipëri, për të cilin Bordi i Mbikëqyrjes Publike

(BMP) i Shqipërisë është duke u mbështetur edhe nga Banka Botërore nëpërmjet projektit “Strengthning

Quality of Auditing and Reporting in Albania” (SQARP). Gjithashtu, u diskutuan dhe dakorduan parimet e

njohjes reciproke së thirrjes Auditor i Çertifikuar në mes të ShKÇAK dhe IEKA; zbatimi i kërkesave që dalin nga

standardet ndërkombëtare të edukimit dhe çertifikimit; ndarja dhe shkëmbimi i përvojave në procesin e

kontrollit të cilësisë për Auditorët Ligjorë, njësive jo me interes publik; organizimi i sesioneve të përbashkëta të

Edukimit të Vazhdueshëm Profesional; angazhimi i përbashkët për zhvillimin dhe përditësimin e standardeve,

programeve dhe literaturës në fushën e auditimit dhe raportimit financiar.

Drejtoresha Ekzekutive e ShKÇAK me ftesë të Institutit të Kontabilistëve të Çertifikuar të Malit të Zi, ishte  pjesë

e hapjes së Kongresit e 18-të Ndërkombëtar të Kontabilistëve dhe Auditorëve të Malit të Zi me temën:

“Profesioni i kontabilitetit/auditimit në funksion të zbatimit të objektivave të zhvillimit të qëndrueshëm”, i cili u

mbajtë në Ulqin, Mal të Zi. Qëllimi i Kongresit ishte të promovojë shkëmbimin e njohurive dhe përvojave

profesionale dhe shkencore në fushën e kontabilitetit, auditimit dhe fushave të ngjashme.

2023 Raport Vjetor

ShKÇAK aktive në sferën rajonale dhe globale

ShKÇAK ka marrë pjesë në takimet vjetore të Federatave, në të cilat janë marrë vendime strategjike, aprovim

të raporteve vjetore, financiare, buxhetit, planit të punës etj.

Gjatë vitit 2023 Drejtoresha Ekzekutive e ShKÇAK - Znj. Ardiana Bunjaku u zgjodh anëtare e Grupit për Zhvillim

dhe Këshillim të Organizatave Profesionale të Kontabilitetit dhe Auditimit (PAODAG) në Federatën

Ndërkombëtare të Kontabilistëve dhe Auditorëve (IFAC). Ky grup këshillues ndihmon IFAC të zhvillojë

Organizatat Profesionale të Kontabilitetit dhe Auditimit në mënyrë që ato të bëhen të fuqishme dhe të

vetëqëndrueshme. Znj. Bunjaku ka shërbyer paraprakisht për tre mandate (2011-2020) si anëtare e Komisionit

për Zhvillimin e Organizatave Profesionale te Kontabilitetit dhe Auditimit (PAODC) si dhe një mandat (2019-

2020) në Panelin Këshillues mbi Pajtueshmërinë.

2023 Raport Vjetor

2023 Raport Vjetor

Foto gjatë takimit vjetor të FNK me Znj.  Asmâa Resmouki - Presidente e FNK

Foto nga takimi vjetor i FNK

Përfaqësues të ShKÇAK morën pjesë në  Mbledhjen e Përgjithshme të Asamblesë së Federatës Evropiane të

Kontabilistëve dhe Auditorëve për NVM i cila u zhvillua në Bruksel, Belgjikë.

ShKÇAK vazhdon të përfaqësohet në grupet e ekspertëve të EFAA përmes, Z. Nazmi Pllana anëtar i Grupit të

Ekspertëve të Kontabilitetit dhe Z. Lulzim Zeka anëtar i Grupi të Ekspertëve të Auditimit. Grupet e ekspertëve

të EFAA luajnë një rol aktiv dhe të rëndësishëm në përfaqësimin dhe mbrojtjen e interesave të praktikave dhe

ndërmarrjeve të vogla dhe të mesme pranë politikbërësve dhe akterëve tjerë relevant.

2023 Raport Vjetor

EFAA gjithashtu organizoi Konferencën Ndërkombëtare me temën: “E ardhmja e firmave të vogla dhe të

mesme të kontabilitetit dhe auditimit: tërheqja, mbajtja dhe zhvillimi i të rinjëve” në Lisbon, Portugali. Në

kuadër të konferencës, Drejtoresha Ekzekutive e ShKÇAK – Znj. Ardiana Bunjaku udhëhoqi panelin me temë:

“Trendet në tregun e punës, ekonomi dhe shoqëri”.

Përfaqësues të ShKÇAK morën pjesë në Mbledhjen e Përgjithshme të Asamblesë së Federatës Mesdhetare të

Kontabilistëve (FCM) i cila u zhvillua në Paris, Francë.

Në këtë takim kryetari i ShKÇAK, Z. Nazmi Pllana u zgjodh anëtar i Komitetit Ekzekutiv të Federatës

Mesdhetare të Kontabilistëve (FCM). Komiteti Ekzekutiv i Federatës Mesdhetare të Kontabilistëve (FCM)

emërohet nga Këshilli i FCM edhe ka përgjegjësi të rëndësishme për planifikim strategjik dhe marrjen e

vendimeve operative të Federatës. 

2023 Raport Vjetor

ShKÇAK vazhdon të jetë pjesë në Programet e Qendrës për Reforma në Raportim Financiar të Bankës

Botërore.

Si pjesë e QRRF-së të Bankës Botërore, përfaqësuesit e ShKÇAK së bashku me përfaqësues të KKRF, Thesarit

të Republikës së Kosovës, BMP në vazhdimësi kanë qenë pjesë e seminareve dhe punëtorive të organizuara

nga kjo qendër. 

Përfaqësues të ShKÇAK morën pjesë në serinë e uebinarëve të QRRF-së me temë” Transparenca e

përmirësuar dhe Raportimi i Qëndrueshmërisë së Korporatës – Zhvillimet e Reja në BE”.

Përfaqësues të ShKÇAK morën pjesë në punëtorinë e 7-të të Komunitetit të përbashkët të praktikës së

Edukimit dhe Raportimit Financiar në kuadër të programit PULSAR.

Përfaqësues të ShKÇAK morën pjesë në seminarin e organizuar nga QRRF dhe Agjencioni Polak për

Mbikëqyrjen e Auditimit, me temë - “Praktikat e mira në mbikëqyrjen dhe zbatimin e auditimit: Vështrime

nga Agjencioni Polak për Mbikëqyrjen e Auditimit”.

Përfaqësues të ShKÇAK morën pjesë në Forumin e dytë Rajonal të Sigurimit të Cilësisë së Auditimit me

temë “Shembuj Praktik të Mbikëqyrjes Publike dhe Kontrollit të Cilësisë së Auditimit” i cili u zhvillua në

kuadër të Programit “Rruga drejt Evropës për Reformën e Kontabilitetit dhe Forcimin Institucional për

Ndërmarrjet e Vogla dhe të Mesme”

Përfaqësues të ShKÇAK së bashku me përfaqësues të Thesarit të Republikës së Kosovës, morën pjesë në

punëtorinë e 8-të të Komunitetit të përbashkët të praktikës së Edukimit dhe Raportimit Financiar.

Përfaqësues të ShKÇAK morën pjesë në punëtoritë e QRRF mbi diskutimin rreth standardit ESG (Mjedis,

Shoqëri dhe Qeverisje), i cili do të hyjë në fuqi në vitin 2024, kërkesave të reja për raportimin e

qëndrueshmërisë nga përspektiva ndërkombëtare e implementimit, auditimin e çështjeve jo-financiare dhe

auditimin e entiteteve më pak komplekse.

2023 Raport Vjetor

2023 Raport Vjetor

ShKÇAK gjatë vitit 2023 për të balancuar punën dhe jetën sociale ka organizuar aktiviteteve sociale dhe

filantropike. 

ShKÇAK gjatë vitit 2023 i ka dhënë një rëndësi të veçant kujdesit ndaj shëndetit fizik dhe mendor duke

organizuar kështu vizitën (hiking) në Luginën e Valbonës. Qëllimi i këtij organzimi ishte që së bashku me

anëtarët të shijojmë bukurinë e natyrës, të rrisim vetëdijen mbi shëndetin fizik dhe mendor dhe të kemi

mundësinë të bisedojmë dhe të shkëmbejmë përvoja dhe mendime me njëri-tjetrin. 

2023 Raport Vjetor

Aktivitetet sociale dhe filantropike me anëtarët

ShKÇAK gjithashtu në aspektin filantropik, gjatë festave të fundvitit, ndihmoi fëmijët në nevojë. 

2023 Raport Vjetor

Struktura Organizative

2023 Raport Vjetor

ShKÇAK në vazhdimësi vlerëson përkushtimin që tregojnë anëtarët e Shoqatës gjatë ndjekjes së programeve

çertifikuese. Edhe për vitin 2023 janë ndarë çmimet për Studentët e vitit si mirënjohje për rezultatet e arritura

nga këta studentë, por edhe si inkurajim për studentët e tjerë për të vazhduar me përkushtimin e tyre drejt

përfitimit të thirrjeve profesionale që ata i aspirojnë.

STUDENTËT E VITIT
2023

2023 Raport Vjetor

Faton Deliu

NIVELI “AUDITOR I ÇERTIFIKUAR’’

Gresa Baliu 

NIVELI “KONTABILIST I ÇERTIFIKUAR”

Butrint Dvorani, 

NIVELI “TEKNIK I KONTABILITETIT” 

Hajrush Suka 

NIVELI “AUDITOR I BRENDSHËM I 

ÇERTIFIKUAR” 

Ariana Alaj

SPECIALIZIMI “EKSPERT I LARTË 

TATIMOR” 

 044



Komisionet e ShKÇAK janë shtylla të rëndësishme në qeverisjen e Shoqatës duke luajtur rol kyç në arritjen dhe

zhvillimin e qëllimeve, objektivave dhe aktiviteteve të Shoqatës dhe përmbushjen e objektivave të Deklaratave

të Obligimeve të Anëtarësisë (DOA) të FNK. 

Komisionet e Shoqatës i përcjellin zhvillimet në fushat përkatëse të profesionit në vend dhe në botë dhe

angazhohen që objektivat dhe aktivitetet e Shoqatës t’i reflektojnë ato zhvillime në shërbim të interesit publik.

Komisionet shërbejnë si urë lidhëse në mes të anëtarëve dhe akterëve relevantë të profesionit në krijimin e një

mjedisi të avancuar të punës për kontabilistët dhe auditorët. 

Në anën tjetër, Komisionet e ShKÇAK përkujdesen për ruajtjen e integritetit profesional të anëtarëve,

respektimin e Kodit të Etikës nga ata dhe pajtueshmërinë e punës së tyre me standardet ndërkombëtare të

kontabilitetit dhe auditimit, si dhe të edukimit. 

RAPORTET E KOMISIONEVE

2023 Raport Vjetor

Raport nga
Komisioni për Nominime

Të nderuar anëtarë,

Gjatë vitit 2023, Komisioni për Nominime ka

kryer një rol të rëndësishëm në përgatitjen dhe

zbatimin e procesit të nominimeve për zgjedhjen

e Bordit të Shoqatës ShKÇAK. Duke u bazuar në

Statutin dhe Rregulloren e ShKÇAK, komisioni ka

menaxhuar procesin me korrektësi dhe është

siguruar që të gjitha hapat dhe procedurat të

jenë transparente dhe të realizohen brenda

afateve të përcaktuara.

Aktiviteti kryesor i Komisionit ka përfshirë

pranimin dhe shqyrtimin e nominimeve të

pranuara, si dhe organizimin e intervistave me

kandidatët e nominuar. Qëllimi i Komisionit ka

qenë të nxisë pjesëmarrjen aktive të anëtarëve

në procesin e nominimeve dhe të sigurojë një

përfshirje të gjerë nga kategoritë e ndryshme të

anëtarëve.

Ky vit shënoi një rritje të theksuar në numrin e

nominimeve dhe të nominuarve. Kjo rritje e

konsiderueshme krahasuar me vitet e kaluara ka

dëshmuar një përfshirje dhe angazhim më të

madh nga anëtarët e Shoqatës.

Komisioni inkurajon këtë trend pozitiv dhe fton

anëtarët të vazhdojnë të jenë pjesë aktive në

nominimin e kolegëve të tyre për pozitat

vendimmarrëse brenda Shoqatës. Kjo përfshirje

jo vetëm që rrit diversitetin dhe cilësinë e

zgjedhjeve, por gjithashtu ndihmon në zhvillimin

e një kulture të bashkëpunimit dhe përkushtimit

ndaj profesionit.

2023 Raport Vjetor

Komisioni inkurajon këtë trend pozitiv dhe fton

anëtarët të vazhdojnë të jenë pjesë aktive në

nominimin e kolegëve të tyre për pozitat

vendimmarrëse brenda Shoqatës. Kjo përfshirje

jo vetëm që rrit diversitetin dhe cilësinë e

zgjedhjeve, por gjithashtu ndihmon në zhvillimin

e një kulture të bashkëpunimit dhe përkushtimit

ndaj profesionit.

Nazmi Pllana

Kryesues i Komisionit për Nominime

Të nderuar anëtarë,

Përmes këtij raporti synojmë të prezentojmë

punën e Komisionit për Sjellje dhe Disiplinë për

vitin 2023, detyrat e tij, ushtrimin e përgjegjësive

konform Rregullores të Komisionit për Sjellje dhe

Disiplinë dhe Statutit të ShKÇAK (Bazuar në

Ligjet në fuqi).

Gjatë vitit 2023 Komisioni ka punuar në drejtim

të avancimit të punës të Komisionit duke

rekomanduar rishqyrtimin/ridizajnimin e

Rregullores për Komisionin për Sjellje dhe

Disiplinë dhe hartimin e Draft-Manualit për

shyqrtimin e rasteve të Shkeljve Disiplinore, Për

të ndihmuar antarët e rinj. Komisioni në

bashkëpunim me zyrën Ekzekutive kanë

organizuar në vazhdimësi aktivitete në shërbim

të anëtarëve të rinj, duke përpiluar sipas nevojës

rekomandime dhe udhëzime për etikën

profesionale.

Duke pasur parasysh angazhimin e ShKÇAK

konform misionit dhe vizionit të organizatës,

gjatë vitit 2023 duke ju falenderuar antarëve të

ShKÇAK kemi pranuar pak raste në shqyrtim për

shkelje të Kodit Etik dhe Ligjeve në fuqi. Situatë e

cila na gëzon për faktin se tregon ngritje të

kapacitetve profesionale dhe etike të anëtarëve

të shoqatës.

Komisioni gjatë vitit 2023 ka shqyrtuar një rast

duke mbajtur seancë për shqyrtimin e shkeljeve

disiplinore të përcaktuara me Statut dhe

Rregullore të Komisionit për Sjellje dhe Disiplinë.

Shqyrtimi i rastit disiplinor është zhvilluar

konfrom udhëzimeve të bazuara në Statut dhe

Rregulloren e Komisionit duke marrë vlerësimet

dhe opinionet e të gjitha palëve të përfshira në

këtë rast.

2023 Raport Vjetor

Bazuar në mandatin që ka Komisioni për Sjellje

dhe Disiplinë krahas monitorimit të performancës

profesionale dhe etike të punës së anëtarëve,

kemi ndjekur agjendë proaktive me aktivitetet

me qëllim të informimit dhe implementimit të

Standardeve Profesionale dhe Kodit Etik. Rritja e

vazhdueshme e antarësisë dhe ndryshimet në

Standarde e Legjislacionin tatimor në fuqi, e

bëjnë të domosdoshme informimin me kohë të

anëtarëve përmes ligjëratave dhe komunikimeve

të tjera elektronike. Ligjëratat e organizuara me

anëtarët e rinj kanë patur për qëllim ndarjen e

informative bazike dhe të domosdoshme për

çertifikimet profesionale, kodin etik dhe sfidat që

mund të hasin gjatë ushtrimit të profesionit.

Komisioni për Sjellje dhe Disiplinë dhe unë si

Kryesuese e këtij komisioni për vitin 2023

vlerësojmë se kemi arritur të punojmë në drejtim

të përfaqësimit dhe përkrahjes për anëtarët e

ShKÇAK .

Gjatë vitit 2024 do të punojmë më shumë për

ngritjen e informimit për respektim të Kodit Etik

përmes inofmrimit me rastet të cilat kemi hasur si

Komision në vitet e kaluara dhe masat që janë

ndërmarrë nga ana e ShKÇAK me qëllim çdo

herë ngritjen e vetëdijes për ngritje profesionale

të antarëve, bashkëpunimin me institucionet për

të ngritur vlerën dhe pozitën e profesionistëve

krahas respektimit të Ligjit për Kontabilitet dhe

Raportim Financiar. Urojmë që të gjithë antarët e

ShKÇAK të ushtrojnë profesionin me bindjen e

lartë për respektimin e Kodit Etik krahas

respektimit të SNK/SNRF – SNA dhe Ligjeve në

Fuqi.

Edona Uka Paci
Kryesuese e Komisionit për Sjellje dhe Disiplinë

Raport nga
Komisioni për Sjellje dhe Disiplinë

Raport nga
Komisioni për Auditorë Ligjorë

Të nderuar anëtarë,

Gjatë vitit 2023, Komisioni për Auditorë Ligjorë i

ShKÇAK ka ndërmarrë një sërë aktivitetesh të

rëndësishme me synimin të avokojë dhe

përfaqësojë interesat e Auditorëve Ligjorë. 

Këto përpjekje janë përqendruar në sigurimin që

auditorët të ofrojnë shërbime cilësore në

përputhje me standardet ndërkombëtare dhe

ligjet e raportimit financiar. Komisioni ka bërë

rekomandime të theksuara për zbatimin e ligjit

dhe licencimin e auditorëve. 

Një tjetër fokus i komisionit ka qenë shqyrtimi i

përditësimit të standardeve të auditimit, duke u

siguruar që auditorët të jenë në hap me

zhvillimet më të fundit në fushën e tyre. Kjo

përfshin azhurnimin e njohurive dhe praktikave

në përputhje me ndryshimet në Standarde

Ndërkombëtare të Menaxhimit të Cilësisë dhe

standardet tjera të ndërlidhura.

Gjithashtu, Komisioni ka propozuar tema për

sesione të Edukimit të Vazhdueshëm Profesional

(EVP), të cilat janë të orientuara drejt përmirësimit

të aftësive dhe njohurive të auditorëve ligjorë.

Këto sesione kanë qenë një mjet kyç për të

mbajtur auditorët të informuar dhe të përgatitur

për sfidat e auditimit modern.

.

2023 Raport Vjetor

Komisioni për Auditorë Ligjorë i ShKÇAK ka

demonstruar një angazhim të qëndrueshëm në

mbrojtjen dhe promovimin e interesave të

Auditorëve Ligjorë, duke kontribuar në zhvillimin

e tyre profesional dhe në përmirësimin e cilësisë

së shërbimeve të auditimit në Kosovë

Lekë Musa

Kryesues i Komisionit për Auditorë Ligjorë

Të nderuar anëtarë,

Komisioni për Kontabilistë të Çertifikuar ka qenë i

angazhuar në realizimin e një sërë aktivitetesh

gjatë vitit 2023 me qëllimin që të sigurojë që

Kontabilistët e Çertifikuar të ofrojnë shërbime të

cilësisë së lartë profesionale në fushën e

kontabilitetit dhe raportimit financiar. 

Kjo përfshin zbatimin e Standardeve

Ndërkombëtare të Kontabilitetit (SNK) dhe

Standardeve Ndërkombëtare të Raportimit

Financiar (SNRF).

Një nga aktivitetet kyçe të Komisionit ka qenë

rishikimi dhe selektimi i EVP-ve (Edukimit

Vazhdueshëm Profesional) të organizuara nga

ShKÇAK, duke përzgjedhur ato që janë më të

rëndësishme për Kontabilistët e Çertifikuar. Këto

EVP janë të fokusuara në ndihmën e tyre për 

përgatitjen e pasqyrave financiare dhe raportimit.

Së fundmi, gjatë këtij viti ka pasuar një diskutim

mbi nevojën e një bashkëpunimi më të ngushtë

midis Komisionit për Kontabilistë të Çertifikuar

dhe Komisionit të Tatimeve, me qëllim përfshirjen

më të madhe të Kontabilistëve të Çertifikuar në

procesin e ndryshimit të ligjeve. Këto dy

komisione kanë planifikuar të organizojnë takime

jo-formale me anëtarët e profesionit të

Kontabilistëve të Çertifikuar, duke synuar të

njohin më mirë sfidat dhe çështjet që ata hasin.

Pritet që ky proces të nisë zyrtarisht gjatë vitit

2024.

2023 Raport Vjetor

Komisioni ka punuar gjatë vitit për të promovuar

rolin e kontabilistëve, duke u përqendruar në

rritjen e ndërgjegjësimit dhe vlerësimit të

kontributeve të tyre në fushën e kontabilitetit dhe

raportimit financiar.

Arbëresha Tuhina

Kryesuese e Komisionit për Kontabilistë të 

Çertifikuar

Raport nga
Komisioni për Kontabilistë të

 Çertifikuar

Raport nga
Komisioni për Edukim dhe

Standarde Profesionale

Të nderuar anëtarë,

Komisioni për edukim dhe standarde

profesionale, bazuar në strategjinë e ShKÇAK

dhe planin vjetor ka vazhduar aktivitetet e

parapara edhe gjatë vitit 2023. 

Antëtarët e komisionit kanë kontribuar në punën

e komisioneve të Federatës Evropiane për

kontabilist dhe auditorë për NVM (EFAA) në

komentimin e standardeve dhe rregulloreve të

ndryshme, në mesin e tyre: 

Drafti i Standardit Ndërkombëtar për Sigurinë

e Qëndrueshmërisë (ISSA) 5000, Kërkesat e

Përgjithshme për Angazhimet e Sigurisë për

Qëndrueshmërinë

Standardi Ndërkombëtar i propozuar mbi

Auditimin 570 (i rishikuar 202X) Hipoteza e

Vijimësisë dhe Ndryshimet e propozuara

konformuese dhe rrjedhimore ndaj SNA-ve të

tjera (ED-570)

Konsultimet e Komisionit Evropian (KE) mbi

standardet evropiane të raportimit të

qëndrueshmërisë (ESRS) – Seti i parë.

Dëshmitë e auditimit e propozuar ISA 500

(Rishikuar).

Seksioni specifik i auditimit në grup i ISA për

subjektet më pak komplekse

Propozim rishikimi i Kodit të Etikës IESBA që

adreson Planifikimin Tatimor dhe Shërbimet e

Lidhura.

.

2023 Raport Vjetor

Gjatë vitit është përpiluar materiali për

specializimin për auditim të teknologjisë

informative, i cili pritet të fillojë në vitin 2024. 

Gjatë vitit 2023, Komisioni ka mbikqyrur punën e

Departamentit për Edukim dhe Standarde

Profesionale, gjatë procesit të vazhdimit të

njohjes së lëndëve dhe provimeve nga ACCA, ku

është fituar njohja edhe përvitet e ardhshme.

Gjithashtu gjatë vitit 2023 janë riakredituar nga

Autoriteti Kombëtar i Kualifikimeve edhe

programet specializuese për Ekpert Tatimor,

Ekspert i Lartë Tatimor dhe Ekspert i Forenzikës

Financiare.

Komisioni në bashkëpunim me departamentin

për edukim dhe standarde të zyrës ekzekutive të

ShKÇAK ka shqyrtuar fushat kryesore që duhet

të përmbajë plani i edukimit të vazhdueshëm

profesional për të gjitha kategoritë e anëtarëve

në ShKÇAK.

Edhe gjatë vitit 2024, Komisioni për Edukim dhe

Standarde Profesionale, do te vazhdojë me

punën drejt arritjes së objektivave të ShKÇAK

dhe implementimit të planit të punës të

Komisionit.

Lulzim Zeka

Kryesues i Komisionit për Edukim dhe 

Standarde Profesionale

Të nderuar anëtarë,

Viti 2023 ishte një vit i suksesshëm për

menaxhimin e cilësisë në pajtueshmëri me

standardet. Gjatë këtij viti është realizuar

plotësisht plani i punës i Komisionit për MCPS.

Gjatë vitit janë rishikuar rreth 60 anëtarë

Auditorë Ligjor dhe Auditor/Kontabilistë të

certifikuar për pajtueshmëri me standardet si dhe

të gjitha gjetjet dhe rekomandimet janë

komunikuar dhe shqyrtuar me anëtarë.

Komisioni për MCPS ka aprovuar të gjitha

Raportet e vlerësimit. Rezultatet e këtij cikli të

rishikimeve për pajtueshmëri me SNA,

SNRF/SNK, SNRF për NVM si dhe legjislacionin

vendor shfaqën një rritje si në cilësinë e

raportimit financiar ashtu dhe të auditimit,

megjithatë ende vërehet një nevojë për

përmirësim.

Edhe këtë vit, janë raportuar aktivitetet vjetore

përmes platformës elektronike të raportimit nga

anëtarët e shoqatës Auditor Ligjor, Auditor/

Kontabilist të Çertifikuar dhe Auditor të

Brendshëm të Çertifikuar.

Pas një raportimi të suksesshëm të aktiviteteve

vjetore nga anëtarët, Komisioni për MCPS ka

aprovuar përzgjedhjen e Auditorëve Ligjor dhe

Auditorëve/Kontabilistëve të Çertifikuar të cilët

do të rishikohen për pajtueshmëri me standardet

profesionale për aktivitetet e vitit të përfunduar

më 31.12.2022.

2023 Raport Vjetor

Gjithashtu janë rekomanduar tema të EVP bazuar

në nevojat e anëtarëve të shoqatës të

identifikuara nga aktiviteti i rishikimeve mirëpo

edhe tema në hap me trendet më të fundit në

vend dhe botë. Menaxhimi i cilësisë vazhdon të

informohet për ndryshime nga legjislacioni

vendor dhe standardvënësit ndërkombëtar dhe

të informojë anëtarët.

Komisioni për MCPS falënderon të gjithë anëtarët

e përzgjedhur për menaxhim të cilësisë, për

bashkëpunimin dhe gatishmërinë e treguar për

implementimin e rekomandimeve me qëllim të

ngritjes së cilësisë së raportimit financiar dhe

auditimit, gjithashtu falënderojmë Departamentin

e menaxhimit të cilësisë për pajtueshmëri me

standardet (DMCPS) për punën e realizuar gjatë

këtij viti duke kontribuar kështu në realizimin e

misionit të ShKÇAK për mbrojtje të interesit

publik.

Mentor Hyseni
Kryesues i Komisionit për Menaxhim të Cilësisë 

në Pajtueshmëri me Standarde

Raport nga
Komisioni për Menaxhim të Cilësisë

në Pajtueshmëri me Standardet

Raport nga
Komisioni për Tatime

Të nderuar anëtarë,

Komisioni i Tatimeve gjatë vitit 2023 ka vepruar

në përputhje me Rregulloren e Komisionit për

Tatime të aprovuar nga Bordi i ShKÇAK, me

Planin e punës si dhe në pajtim me kërkesat nga

palët e interesit. 

Gjatë vitit, Komisioni ishte i angazhuar në debatet

dhe takime me odat ekonomike dhe institucione

të tjera, duke diskutuar gjendjen e politikave dhe

sistemin tatimor. Pjesëmarrja në takime të

rregullta dhe panele të ndryshme është

shoqëruar me komentimin dhe propozimin e

ndryshimeve tatimore. Veçanërisht, Komisioni ka

dhënë kontribut në përgatitjen e rekomandimeve

për Ministrinë e Financave dhe Administratën

Tatimore.

Në takimet me Odën Ekonomike Amerikane dhe

panelet e ndryshme, Komisioni ka diskutuar dhe

paraqitur vërejtjet dhe propozimet e tij rreth

çështjeve të administrimit tatimor dhe masave të

ndryshme për avancimin e shërbimeve ndaj

tatimpaguesve. 

Një pjesë thelbësore e punës së Komisionit ka

qenë mbledhja e propozimeve dhe komenteve

nga anëtarësia e gjerë e ShKÇAK për ligjet në

fuqi dhe ndryshimet e pritura. Komisioni ka

përgatitur një përmbledhje të propozimeve me

qëllim mbrojtjen e interesit publik dhe të

bizneseve.

2023 Raport Vjetor

Përmbledhja e propozimeve nga Komisioni i

Tatimeve për vitin 2023 përfshin rekomandime

për ndryshime në normat e TVSH-së, lehtësime

tatimore për artikuj dhe shërbime të ndryshme

dhe përfshirjen e investimeve në energjinë e

ripërtëritshme dhe teknologjitë miqësore me

mjedisin.

Gjithashtu, Komisioni i Tatimeve ka dhënë

kontributin e vet në përgatitjen e planeve të EVP-

së për 2023, duke përfshirë çështje të ndryshme

që lidhen me tatimin dhe TVSH-në.

Në vitin që vjen presim nga institucionet

vendimarrëse – MFPT dhe Administrata tatimore

që anëtarëve të ShKÇAK, e sidomos Komisionit

të Tatimeve të iu mundësohet një përfshirje dhe

rol më domethënës në bërjen e politikave fiskale

për të qenë një mbrojtës i interesit publik

përfshirë edhe interesin ekonomik të komunitetit

biznesor përmes lehtësirave të procedurave

tatimore dhe atyre biznesore në përgjithësi.

Fahri Breznica

Kryesues i Komisionit për Tatime

Shërbimet që ofrohen nga anëtarët e ShKÇAK

Në grafikun në vijim është paraqitur shpërndarja e shërbimeve nga anëtarët tanë nëpër sektorë të ndryshëm,

duke u dalluar shërbimet e auditimit, shërbimet kontabël, këshillimet për tatime, mbajtja e librave kontabël dhe

të tjera të ngjashme të përfaqësuar në një gamë të gjerë të sektorëve të punës. Prandaj, ngritja e kapaciteteve

në këtë profesion është e domosdoshme në mënyrë që profesionistët të mbulojnë tërë sektorin privat dhe

publik.

Tjera

33.2%

Industri/Tregti

30.7%

Firma të Kontabilitetit dhe Auditimit

18.7%

Sektori Publik

16.5%

Akademi

0.9%

2023 Raport Vjetor

Studentët e regjistruar gjatë vitit 2023

Grafiku i mëposhtëm paraqet numrin e studentëve të ri të cilët janë regjistruar në programet çertifikuese të

ShKÇAK. 

Gjatë vitit 2023 janë regjistruar në nivelin para kualifikues Teknik i Kontabilitetit 189 studentë. Specifikisht, 102

studentë janë regjistruar në programin për nivelin kualifikues “Kontabilist i Çertifikuar”, 50 studentë janë

regjistruar në programin për të marrë titullin “Auditor i Çertifikuar”, në nivelin Auditor i Brendshëm i Çertifikuar

janë regjistruar 18 studentë. Ndërsa sa i përket specializimeve, 8 studentë janë regjistruar në nivelin Ekspert

Tatimor si dhe 1 student është regjistruar në nivelin Ekspert i Lartë Tatimor.

Kontabilistë të Çertifikuar

Auditorë të Çertifikuar

Auditorë të Brendshëm të Çertifikuar

Ekspertë Tatimor

Ekspertë të Lartë Tatimor

Numri i studentëve të rinjë sipas programeve çertifkuese

2023 Raport Vjetor

Programi Auditor i Brendshëm i Çertifikuar

Programi specializues për Auditim të Brendshëm ka filluar në vitin 2017 si një specializim i ri shumë nevojshëm

dhe i dobishëm si për sektorin privat ashtu dhe për sektorin publik. 

Sipas grafikut të mëposhtëm për periudhën 2017-2023 janë regjistruar 250 studentë nga të cilët 118 prej tyre

kanë fituar thirrjen Auditor i Brendshëm i Çertifikuar, të cilëtprofesionalisht janë të gatshëm të ofrojnë

ekspertizën e tyre në fushën e Auditimit të Brendshëm në sektorin privat dhe publik.

Auditor i Brendshëm i Çertifikuar

2023 Raport Vjetor

Pjesëmarrja në profesion sipas gjinisë

Tradicionalisht, profesioni i kontabilitetit dhe auditimit ka qenë i përfaqësuar më shumë nga gjinia mashkullore

jo vetëm në vendin tonë por edhe në botë. Megjithatë, në kohët e fundit ka pasur një ndryshim pozitiv në këtë

drejtim, duke u ngritur gradualisht numri i ushtruesëve të këtij profesioni nga gjinia femrore. 

Grafiku i mëposhtëm tregon se gjatë vitit 2023, përqindja e anëtareve femra te Shoqatës ka qenë 53.5%,

ndërsa e anëtarëve meshkuj ka qenë 46.5%. Kështu, krahasuar me vitin 2002 ku pjesëmarrja e femrave si

anëtare të shoqatës ka qenë vetëm 14%, viti 2023 vazhdon të mbajë pjesëmarrjen e femrave në epërsi.

2023 Raport Vjetor

Anëtarët Aktiv ndër vite

Statistikat e ShKÇAK flasin për një rritje të theksuar të numrit të anëtarëve aktiv nga viti 2020-2023. Kjo rritje

atribuohet në përgjithësi në rritjen e ndërgjegjësimit dhe nevojës për profesionalizëm në fushën e kontabilitetit

dhe auditimit si dhe në mbështetjen që ShKÇAK ju ofron anëtarëve të saj.

Anëtarët aktiv të ndër vite

GALERIA

2023 Raport Vjetor

ShKÇAK përmbyll vitin 2023 me festën e anëtarëve.

2023 Raport Vjetor

ShKÇAK përmbyll vitin 2023 me festën e anëtarëve.



2023 Raport Vjetor

ShKÇAK përmbyll vitin 2023 me festën e anëtarëve.



2023 Raport Vjetor

ShKÇAK përmbyll vitin 2023 me festën e anëtarëve.



In Memoriam

2023 Raport Vjetor

Refki Rexhepaj                           

Kontabilist i Çertifikuar

Tasim Šašivari                      

Kontabilist i Çertifikuar

